
FUNDARGERÐ 

 

353. fundur stjórnar HEF veitna ehf.,  

haldinn í nýjum fundasal félagsins, Fellabrún 1, þriðjudaginn 13. maí 2025 kl. 14:00.  

Mætt eru: 

Ágústa Björnsdóttir (ÁB), Eyþór Stefánsson (ES), Ívar Karl Hafliðason (ÍKH), Helgi Ómar  

Bragason (HÓB) varamaður, Vilhjálmur Jónsson (VJ) í fjarfundi og Aðalsteinn Þórhallsson (AÞ) 

framkvæmdastjóri. 

Gestir á fundinum: Undir lið #1:  Védís Vaka Vignisdóttir – verkefnastjóri HEF 

Undir lið #1: Þorsteinn B. Ragnarsson – verkefnastjóri HEF 

Undir lið #1: Glúmur Björnsson – jarðfræðingur HEF 

Undir lið #2-#3: Jón Jónsson, lögmaður 

 

Ívar Karl stýrði fundinum. 
 

Dagskrá:  

1 Verkefni í gangi / áætlanir 
a. Fellabrún 1 
b. Fjarvarmaveita á Seyðisfirði 
c. Snjallmælavæðing 
d. Gatnagerð á Egilsstöðum 
e. Gatnagerð á Seyðisfirði 
f. Melshorn 

g. Vatn á Eiðum 
h. Vatn á Iðavöllum 
i. Vatnsveita Djúpavogs 
j. Djúpivogur – jarðhitaleit 
k. Borgarfjörður 

2 Staða máls fyrrum framkvæmdastjóra gegn félaginu. 

3 Jarðhitaleit í Eiðaþinghá – samningsgerð við landeigendur 

4 Fjárhagur / árshlutauppgjör 

5 Samþykktir félagsins og starfsreglur stjórnar – afgreiðsla 

6 Erindi frá Heimastjórn Borgarfjarðar 

7 Samorkuþing 

8 Starfsmannamál 

9 Önnur mál 

 

1 Verkefni í gangi / áætlanir  

a. Fellabrún 1 

Innanhúsframkvæmdum er nú að mestu lokið. Nýtt fundarherbergi fyrst tekið í notkun í dag, 

þriðjudaginn 13. maí.  

b. Fjarvarmaveita á Seyðisfirði 

HEF veitur, í samstarfi við Verkráð, hafa tekið á móti nema í rafmagnstæknifræði í þriggja vikna 

starfsnámi. Verkefnið snýst um úttekt og skráningu á búnaði tengdum rafmagnskatli í 

kyndistöð, með áherslu á rafmagnskáp og stýringar. 

Útlit er fyrir að hægt verði að bora leitarholu eftir heitu vatni í næstu viku, en ekki hefur tekist 

að koma bornum að borplani sökum bleytu síðustu vikur. 

Íbúafundur heimastjórnar er áformaður í byrjun júní, þar sem fulltrúar HEF munu kynna stöðu 

verkefna veitunnar. 

c. Snjallmælavæðing 

Prófanir á samskiptatækni fyrir snjallmælana eru nú í fullum gangi og lofa góðu. Litlu loftneti 

hefur verið komið fyrir á vatnstanki við Selöxl og nær það merki víða um bæinn. 

Reiknað er með að gera frekari prófanir og koma fyrir nokkrum mælum á Egilsstöðum til að 

meta hvort þurfi fleiri loftnet.  

Ef prófanir reynast vel verður í kjölfarið sett upp markviss áætlun til að skipta út mælum á 

Egilsstöðum. 

Á Seyðisfirði eru nýlegir Kamstrup mælar í u.þ.b. 140 húsum. Fjarskiptaeiningu verður komið 

fyrir í þeim mælum og loftneti komið upp í bænum. Í u.þ.b. 80 húsum þarf að skipta um mæla, 

og verður þá komið fyrir nýjum mælum með fjarskipteiningu, eins og á Egilsstöðum. 

d. Gatnagerð á Egilsstöðum 

Framkvæmd í Hjarðarhlíð er vel á veg komin, en fráveitan er komin langleiðina inn götuna. 

Hitaveitan verður endurnýjuð á næstu dögum. 

Í Bláskógum verður haldinn íbúafundur í vikunni og framkvæmdir hefjast von bráðar. 

e. Gatnagerð á Seyðisfirði 

Framlenging regnvatnslagnar og lagning hitaveitu í Lækjargötu á Seyðisfirði lýkur í byrjun júní 

og gatan verður malbikuð í kjölfarið. 

f. Melshorn 

Tilboðsfrestur rann út í dag kl. 14.  Tilboð bárust frá 3 bjóðendum:  Launafli ehf., MVA ehf. og 

Úlfsstöðum ehf.  Tilboðin verða nú yfirfarin. Rætt um búnaðarkaup sem verður tekið til nánari 

umræðu í byggingarnefndinni. 

g. Vatn á Eiðum 

Niðurdráttarpróf í borholum á Eiðum í lok apríl leiddi í ljós að niðurdráttur er talsverður í 

öllum holunum þó misjafnar séu. Ekki er búið að leggjast ítarlega yfir mælingarnar, en fljótt á 

litið er ekki að sjá að meira sé hægt að fá úr holunum. Hola 1 gaf 20-24 l/mín. Hola 2 gaf tæpa 

40 l/mín og Hola 3 gaf um 40 l/mín. Saman gefa holurnar í hástöðu um 100 l/mín eða 1,66 

l/sek. Afköst minnka þegar niðurdráttur eykst, mismikið eftir holum. 

h. Vatn á Iðavöllum 

Efni í vatnstökubrunn komið til HEF.  Farið verður í endurnýjun á gömlum trébrunni við 

Iðavelli á næstu vikum. Í kjölfarið verður gamall vatnstankur sem HEF veitur eiga á Kaldá 

grafinn upp og fluttur á Iðavelli. Tankurinn verður settur upp skammt frá félagsheimilinu og 

kemur miðlun á þessa vatnsveitu. Þá verður sett upp dæla til að halda uppi þrýstingi. Reiknað 

er með að gera aðgengi fyrir slökkvi og tankbíla að vatnstanknum sem mun auka bruna og 

vatnsöryggi á svæðinu til muna. 

i. Vatnsveita Djúpavogs 

Nýjar dælur komnar niður og vatnsbólið í Búlandsá er komið í notkun, síðan 5. maí.  

j. Djúpivogur – jarðhitaleit 

Mælingar ÍSOR á sex borholum, meðal annars nýboruðum holum DPV-34 og DPV-35 leiddi ekki 

í ljós neinar skýrar niðurstöður. Ljóst er að jarðhitaæðin eða æðarnar gefa sig ekki auðveldlega 

fram. Ýmsir möguleikar voru ræddir við ráðgjafa um hvað skuli gera í framhaldinu. Við teljum 

lítinn vafa á að leitin sé á réttum slóðum, en þróunin niður á við er enn óljós. Á dýpi eru víða 

gagnaskuggar sem erfitt er að spá hvað geyma. Til tals hefur komið að fara í skáborun til að 

auka líkurnar á að skera lóðréttar sprungur en talið ráðlegt að fara fyrst í að dýpka holu DPV-

34. Hitastigullinn er efnilegur þó ekki hafi tekist að skera æð eins og lagt var upp með. Því er 

stefnt á að dýpka holuna úr 204 í um 400 m eftir aðstæðum. Til að nýta ferðina mun borinn fá 

frekari verkefni eftir því hvernig dýpkunin kemur út. Leitast er eftir að skýra myndina betur 

áður en kallaður verður til stærri bor til að gera tilraun að vinnsluholu.  Fulltrúi HEF mun 

kynna stöðu málsins á íbúafundi sem boðað hefur verið til 20. maí  nk. 

k. Borgarfjörður 

Verðkönnunargögn fyrir stækkun tæknirýmis við miðlunartank hafa borist frá COWI. Í kjölfarið 

verður send út verðkönnun. 

2 Staða máls fyrrum framkvæmdastjóra gegn félaginu. 

Lögmaður félagsins hefur sent beiðni um áfrýjunarleyfi til Hæstaréttar vegna niðurstöðu 

Landsréttar í málinu.  Til kynningar. 

3 Jarðhitaleit í Eiðaþinghá – samningsgerð við landeigendur 

Farið yfir stöðu í viðræðum við landeigendur eftir síðasta fund með þeim sem haldinn var 

6. maí s.l. Stjórn samþykkir fyrirliggjandi gögn til samningsviðræðna. Næsti fundur með  

landeigendum hefur verið boðaður fimmtudaginn 15. maí. 

4 Fjárhagur / árshlutauppgjör 

Fyrir fundinum liggur rekstraryfirlit jan.-mars 2025.  Reksturinn er í ágætu samræmi við áætlun. 

5 Samþykktir félagsins og starfsreglur stjórnar – afgreiðsla 

Framkvæmdastjóri hefur uppfært samþykktir félagsins í samræmi við afgreiðslu aðalfundar 2025. 

Samþykktirnar verða birtar undirritaðar á heimasíðunni. 

Fyrir liggja starfsreglur stjórnar sem til umfjöllunar voru á fundi stjórnar í janúar síðastliðnum. 

Stjórn samþykkir fyrirliggjandi starfsreglur. 

6 Erindi frá Heimastjórn Borgarfjarðar 

Jarðfræðingur HEF mætti í fjarfundi á fund Heimastjórnar Borgarfjarðar að hennar beiðni til að 

ræða mál tengd vatni og jarðhitarannsóknum.  HEF hefur þegar brugðist við með því að leggja inn 

umsókn til Orkusjóðs um styrk til jarðhitaleitar í Borgarfirði.   

7 Samorkuþing 

Samorkuþing verður á Akureyri í næstu viku.  4 starfsmenn HEF munu sækja þingið og væntanlega 

einhver/einhverjir frá stjórn. Til kynningar. 

8 Starfsmannamál 

Finnur Þorsteinsson er kominn til starfa, ½ starf til að byrja með, eftir sjúkraleyfi.  



 

 

FUNDARGERÐ STJÓRNAR HEF  353. fundur – bls. 4 af 4 

Engin umsókn barst um starf umsjónarmanns Fjarvarmaveitu á Seyðisfirði.  Framkvæmdastjóri 

vinnur að úrvinnslu annarra umsókna. 

9 Önnur mál   

Engin önnur mál 

 

Næsti fundur verður boðaður með dagskrá. 

Fundi slitið kl. 17:35 

Fundargerð ritaði: Ágústa Björnsdóttir 

 


